
றொன்றுமில்லை என்பதனை நினைப் பூட்டுகின்றாள் “தாங்களே முடித்துக் கொண்டமன்றல்” என்று ஒன்று சுட்டுகின்றாள். ஆனால், இன்னும் உண்மையைத் தெளிவாகச் சொல்லவில்லை, தோழி தன் முயற்சியின் பெருமையைப் போரிடும் இருவேந்தரி டையே அமைதியை நிலை நாட்ட முயலும் சான்றோரின் தொண்டோடு ஒப்புமைப் படுத்தி உயர்த்திப் பேசுகின்றாள் இந்த முன்னுரையோடு செவிலியின் காதினையும் மனத்தினையும் தன் வழிப்படுத்திக்கொண்டு உயர்ந்ததொரு செய்தியை எதிர்பார்க்குமாறு அவள் செய்துவிடுகின்றாள்

